ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
ՀՀ կառավարության «Հայաստանի Հանրապետության 2023 թվականի պետական բյուջեի մասին» օրենքում վերաբաշխում և փոփոխություններ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու մասին» որոշման նախագծի ընդունման անհրաժեշտությունը պայմանավորված է 2023 թվականի ՀՀ պետական բյուջեով Երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման համակարգի սպասարկման ծառայությունների գնման իրականացմամբ։

1. Ընթացիկ իրավիճակը և իրավական ակտի ընդունման անհրաժեշտությունը
Ներկայացված որոշման նախագծի ընդունումը պայմանավորված է «Գնումների մասին» ՀՀ օրենքի 15-րդ հոդվածի 6-րդ մասի հիման վրա 04.01.2023թ. կնքված ՏԿԵՆ-ԳՀԾՁԲ-23/6   պայմանագրով նախատեսված՝ Պետության կարիքների համար երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման համակարգի սպասարկման ծառայությունների մատուցման պետական գնման պայմանագրի համաձայն՝ ծառայությունների ձեռքբերման համար ֆինանսական միջոցների նախատեսման անհրաժեշտությամբ:
Համակարգի ծրագրային ապահովման սպասարկումը ներառում է ճանապարհային ցանցի կառավարման և Երթուղային ցանցի կառավարման համակարգերի ծրագրերի ֆունկցիաների անխափան աշխատանքի ապահովումը և բարելավումը, ինչպես նաև համակարգի զարգացման և լրամշակման աշխատանքներ: 
ՏԿԵՆ-ԳՀԾՁԲ-23/6 ծածկագրով պայմանագրով սահմանված ծառայության մատուցման ժամկետը երեք տարի է՝ մինչև 2025 թվականի դեկտեմբերի 30-ը։ Պայմանագրով մատուցման ենթակա ծառայության ընդհանուր գինը կազմում է  42 մլն ՀՀ դրամ, որից 2023 թվականի  համակարգի սպասարկման ծառայությունների համար կհատկացվի 14 մլն․ ՀՀ դրամ ֆինանսավորում:
 Միաժամանակ, Պայմանագրի ստորագրումից հետո, մինչև ֆինանսավորման վերաբերյալ համաձայնագրի կնքումը, մրցույթում հաղթող ճանաչված ընկերությունը (այսուհետ՝ Ընկերություն) փաստացի մատուցել է համապատասխան ծառայություն,  մասնավորապես՝
1․ Ծրագրի անխափան աշխատանքը, Ծրագրի թարմացումներն ապահովելու նպատակով Ընկերությունը Պայմանագրի կնքումից հետո մոբայլ հավելվածներում և վեբ համակարգերում կատարել է ձևափոխություններ, լրամշակումներ, ինչը հնարավորություն է տվել  շահագործել Ծրագիրը։ Կատարված աշխատանքների արդյունքում ապահովվել է Ծրագրի տարբեր բաղադրիչների անխափան աշխատանքը, ինչը թույլ է տվել ՀՀ կառավարության 04․11․2010թ․ թիվ 1419-Ն որոշմամբ հաստատված հավելվածի 53.1-րդ կետի պահանջի համաձայն՝  ճանապարհները սպասարկող կապալառուների մեքենասարքավորումներում տեղադրված գլոբալ տեղորոշման համակարգով ստացվող տվյալների ծրագրային մակարդակով փոխանցումը Ծրագրին։ Բացի այդ՝ հիշյալ որոշման համաձայն՝ 2024 թվականից ավտոմոբիլային ճանապարհների պահպանման աշխատանքների նկատմամբ վերահսկողությունը նախատեսվում է իրականացնել մոբայլ հավելվածի  միջոցով, որի համար Պայմանագրի կնքումից հետո Ընկերությունն իրականացրել և շարունակում է իրականացնել ծրագրային թարմացումներ։    
	2․ Ընկերության կողմից իրականացվել է Տարածքային կառավարման և ենթակառուցվածքների նախարարության անձնակազմի սպասարկում, այդ թվում՝ տեխնիկական աջակցություն և ուսուցում։ 
3․ Հանրապետության տարածքում միասնական երթուղային ցանցի ներդրման գործընթացի հետ կապված 2021 թվականից կազմակերպվում են մարզերի միջմարզային և ներմարզային միասնական երթուղային ցանցերը սպասարկող կազմակերպությունների ընտրության մրցույթները, որոնց արդյունքներն ամփոփելուց հետո երթուղիների չվացուցակների, ուղեգծերի և երթուղիները սպասարկող տրանսպորտային միջոցների վերաբերյալ տեղեկատվությունը ներբեռնվում է ծրագրային համակարգում։ Դեռևս 8 մարզի միասնական երթուղային ցանցերը սպասարկող օպերատորների մրցույթները չեն կայացել։
	4․Ծրագրային համակարգի սպասարկման գործընթացի շրջանակներում նախատեսվում է փոփոխություններ կատարել ծրագրային համակարգում, մասնավորապես՝
1. Երթուղային ցանցի քարտեզի լրամշակում, ըստ մարզերի տարանջատում:
2. Երթուղիները սպասարկող կազմակերպությունների  կոնտակտային տվյալների վերաբերյալ տեղեկատվության ցուցադրում:
3. Երթուղային ցանցերի կազմակերպման գործընթացին առնչվող իրավական փաստաթղթերի վերաբերյալ տեղեկատվությունը ցուցադրող բաժնի ավելացում:
4. Բջջային հավելվածի արդիականացում և թարմացում:
5. Նոր գործառույթի ավելացում՝ ավտոմոբիլային ճանապարհներին տեղադրվող գովազդային վահանակների վերաբերյալ  տեղեկատվության ցուցադրումը քարտեզի վրա:
Վերոգրյալով պայմանավորված՝ Պայմանագրի ֆինանսավորման համաձայնագրի պայմանները տարածել Պայմանագրի կնքումից հետո կողմերի միջև փաստացի ծագած հարաբերությունների վրա։

1. Առաջարկվող կարգավորման բնույթը
Նախագծի ընդունման նպատակն է պետության կարիքների համար երթուղային ցանցի մոդելավորման և ճանապարհային ցանցի ակտիվների կառավարման և սպասարկման աշխատանքների պլանավորման և վերահսկման համակարգի սպասարկման ծառայությունների մատուցման պետական գնման պայմանագրի պահանջներին համապատասխան 2023թ-ի վճարման համար նախատեսել ֆինանսական միջոցներ։ 
Ընդհանուր առմամբ նախագծով առաջարկվում է ՀՀ 2023 թվականի պետական բյուջեով նախատեսված 1001 11001 ծրագրի «Տարածքային կառավարման և ենթակառուցվածքների քաղաքականության մշակում և ծառայությունների մատուցում» միջոցառման համար Կառավարության ներքո հաստատված միջոցներից 14,000,000 ՀՀ դրամը հատկացնել Տարածքային կառավարման և ենթակառուցվածքների նախարարությանը՝ «Ծրագրային ապահովման սպասարկման ծառայություններ» ծրագրի /14,000.0 հազար դրամ/ միջոցառման կատարումն ապահովելու համար:
Միաժամանակ «1004 – 11010 Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում փուլ 1 ծրագրով Ջրաձոր գյուղի վերաբնակեցման գործողությունների խորհրդատվություն և կառավարում» միջոցառման շրջանակներում ՀՁՎԳՊ-ի ազդակիր անձանց փոխհատուցումների և օժանդակությունների տրամադրման աշխատանքների կազմակերպման հանձնաժողովի կողմից ուսումնասիրությունների փուլում են ազդակիր անձանց փոխհատուցումների փաթեթները և այդ կապակցությամբ նախատեսված գումարից դեռևս վճարումներ չեն կատարվել։ Արդյունքում՝ 2023թ. ՀՀ պետական բյուջեում այս միջոցառման մասով հնարավոր է կատարել միջծրագրային վերաբաշխումներ՝ առանց միջոցառման արդյունքային չափորոշիչների փոփոխության։
Որոշման նախագծով սահմանված պահանջները տարածվում են 2023 թվականի հունվարի 4-ից հետո ծագած հարաբերությունների վրա:
1. [bookmark: _GoBack]Ակնկալվող արդյունքը
	ՀՀ տարածքային կառավարման և ենթակառուցվածքների նախարարության բնականոն գործունեության ապահովումն է:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ նվազեցում չի առաջացնում: 
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:

7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է ՀՀ կառավարության 18․11․2021թ․ N 1902-Լ որոշմամբ հաստատված «ՀՀ կառավարության 2021-2026թթ. գործունեության միջոցառումների ծրագիր» (միջոցառումների 37․1-րդ կետ) ռազմավարական փաստաթղթի դրույթներից: 
